
Nunap immikkoortuini mittarfinnik tulleriiaarinissamut tunngavissat pillugit Inatsisartut
aalajangiiffigisassaattut siunnersuut.

(inegarnermut Attavegaqatigiinnermullu Naalakkersuisoq)

(Siullermeerneqarnera)

Demokraatit Naalakkersuisut qutsavigerusuppaat nunap immikkoortuini mittarfinnik tulleriiaarinissamut
tunngavissat pillugit siunnersuummut peqgissaartumik suliagarsimanerannut.

Isertuussassaanngilag, Demokraatit pisarnertut uangalu nammineq ingammik ukiorpassuarni
oqaluuseriuarsimagakku, Tasiilami mittarfimmik sanasogarnissaa. Ukiorpassuanngortut matuma siorna
Assartuussinermut isumaliogatigiissitap nalilerpaa, Tasiilami mittarfik inuiagatigiinni aningaasagarneq
eqqgarsaatigalugu imminut akilersinnaasog. Maanna Naalakkersuisut assiganik naliliipput. Tamanna
Demokraatit nuannaarutigaat. Uangalu nuannaarutigaara. Tamanna kingunegassammat, Nunatta Kangia
tamarmi nunap sinneranut pitsaanerusumik atassusernegassammat. Nunatta Kangianut angalaniarneq
pisariinnerulissaaq ataatsimut isigalugu aamma akikinnerulissalluni.

Nunap immikkoortuini mittarfiit illogarfinni inuussutissarsiornermut aamma sunniutegassapput.
Qularutiginngilara, mittarfiit Nunatta Kangiani nunasinissamut pilerinarninngortitsissasut, taamaalillunilu
illogarfinni suliffegarfinnut piginnaaneqarluartunik sulisussagarniarnerup pitsaanerulernissaa.

Aamma puigussanngilagut taakku isumaginninnikkut malitsissai. Ajoraluartumik Nunatta Kangiani
isumaginninnikkut ajornartorsiuteqangaatsiarpoq soorlu assersuutigalugu meeqganik sumiginnaanerit.
Nunatta Kangia tikinnissaa ajornannginnerulerpat soorlu assersuutigalugu isumaginninnikkut suliagarlutik
angalasartuni assigisaannillu, sumiginnaanerit pitsaaliorniarneri akiorniarnerilu pisariinnerulissapput.
Tamanna uatsinnut tamanut iluanaarutaassaaq annertooq.

Nunarput nunarsuullu sinnera maannakkorpiag immikkut illuinnartumik inissisimavoq COVID-19
pissutigalugu. Demokraatilli isumaganngillat, tamassuma nunap immikkoortuini mittarfinnik Tasiilami
Ittoqgortoormiinilu sanaaartornissaq unitsittariagaraa. Pilersaarutit imminut akilersinnaapput
inuiagatigiillu aningaasarsiornerannut iluanaarutaassalluni. Taamatullu pingaartuuvoq, aningaasatigut
ajornartoorfimmi aningaasaliinissat aallartinnissaat, suliffissanik akileraarutitigullu isertitanik
qulakkeegataasussat.

Tamanna tunngavigalugu Demokraatinit ersarissumik inassutigerusupparput, nunap immikkoortuini
mittarfinnik pilersaarutit Tasiilami Ittogqortoormiinilu piaartumik aallartinnegassasut. Qularnanngitsumik
Nunatta Kangiani innuttaasunut aammalu inuiaqatigiit aningaasarsiornerannut iluanaarutaassaag.

Nunap immikkoortuini mittarfinnik pilersaarutinut Qegertarsuarmi, Qasigiannguani, Kangaatsiami, Narsami
Nanortalimmilu tunngatillugu, Naalakkersuisut isumaqatigaavut, suliaq erngerluni
aallartinneqgassanngitsoq, taakku mittarfissat inuiaqatigiinni aningaasagarniarnermut

iluanaarutaasussaanngimmata. Kisiannili ima ogarnata, suliaq unitsilluinnarneqassasoq. Isumagatigaarput,
pilersaarutit taakku assaartuussinermut ineriartortitsinermut pilersaarummut ataqatigiittumik
ivertinneqassapput. Nunap immikkoortuini mittarfinnik pilersaarutini Uummannami mittarfiliornissamut
tunngatillugu, isumaqatigaarput, pilersaarut unitsinneqassasoq, Uummannami mittarfiliornissaq

teknikkikkut ajornarluinnarmat.

Taamatut ogaaseqarluta siunnersuut Sanaartornermut ataatsimiititaliamut suliassanngorlugu

ingerlateqgipparput.

